
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ  

12 ДУГААР САРЫН 07-НЫ ӨДӨР /ЛХАГВА ГАРАГ/-ИЙН

Монгол  Улсын Их Хурлын 2022 оны намрын ээлжит чуулганы

Аюулгүй байдал, гадаад бодлогын байнгын хорооны
 12 дугаар сарын 07-ны өдөр /Лхагва гараг/-ийн 
хуралдааны товч тэмдэглэл

Аюулгүй байдал, гадаад бодлогын байнгын хорооны дарга Б.Энх-Амгалан ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 14 цаг 30 минутад Төрийн ордны “Их засаг” танхимд эхлэв. 

Томилолттой: Б.Дэлгэрсайхан;
Чөлөөтэй: Д.Бат-Эрдэнэ, Т.Доржханд; 
Эмнэлгийн чөлөөтэй: Н.Алтанхуяг, С.Батболд, Х.Булгантуяа;
Тасалсан: Д.Ганбат.

Нэг.Байнгын хорооны тогтоолын төсөл /Улсын Их Хурлын намрын ээлжит чуулганы 12 дугаар сард Аюулгүй байдал, гадаад бодлогын байнгын хорооны хэлэлцэх асуудлын цаглавар батлах тухай/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Чимгээ, референт Б.Гандиймаа нар байлцав.

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

Б.Энх-Амгалан: “Монгол Улсын Их Хурлын 2022 оны намрын ээлжит чуулганы 12 дугаар сард Аюулгүй байдал, гадаад бодлогын байнгын хорооны хэлэлцэх асуудлын цаглавар батлах тухай” Байнгын хорооны тогтоолын төслийг батлах санал хураалт явуулъя.

Зөвшөөрсөн:
  8

Татгалзсан:

  3 


Бүгд:

           11
72.7 хувийн саналаар Байнгын хорооны тогтоол батлагдлаа.


Байнгын хорооны нээлттэй хуралдаанаар 1 асуудал хэлэлцэв.
Байнгын хорооны хуралдааныг 14 цаг 38 минутад “Монгол Улсын хилийн зурвас газрыг улсын тусгай хэрэгцээнд авах тухай” Улсын Их Хурлын тогтоолын төслийн анхны хэлэлцүүлгийг явуулахаар хаалттай горимд шилжүүлэв.
Хуралдаан 08 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 14 цаг 38 минутад өндөрлөв. 

Тэмдэглэлтэй танилцсан:
АЮУЛГҮЙ БАЙДАЛ, ГАДААД БОДЛОГЫН

БАЙНГЫН ХОРООНЫ ДАРГА




Б.ЭНХ-АМГАЛАН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ




П.МЯДАГМАА
МОНГОЛ  УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
12 ДУГААР САРЫН 07-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Энх-Амгалан: Эрхэм гишүүдийн энэ өдрийн амгаланг айлтгая. Байнгын хорооны хуралдааны ирц бүрдсэн тул Аюулгүй байдал, гадаад бодлогын байнгын хорооны 2022 оны 12 дугаар сарын 7-ны өдрийн хуралдааныг нээснийг мэдэгдье. 

Байнгын хорооны өнөөдрийн хуралдаанаар хэлэлцэх асуудлын дарааллыг та бүхэнд танилцуулъя. 

Дарааллын өмнө би бас ирц танилцуулаадахъя. Б.Энх-Амгалан ирсэн. Адьшаа орон нутагт томилолттой байна, Алтанхуяг гишүүн чөлөөтэй байна, Анужин гишүүн ирсэн байна, Аюурсайхан гишүүн гадаад томилолттой байна, Бат-Амгалан гишүүн ирсэн байна, Б.Баттөмөр гишүүн ирсэн байна, Х.Баделхан гишүүн ирсэн байна, С.Батболд гишүүн өвчтэй байна, Б.Бат-Эрдэнэ гишүүн ирсэн байна, Д.Бат-Эрдэнэ бичсэн гадаад томилолттой байна, Т.Доржханд гишүүн ирсэн байна, Дэлгэрсайхан гишүүн чөлөөтэй байна, Н.Наранбаатар гишүүн ирсэн байна, Ц.Сэргэлэн гишүүн ирсэн байна, Цогтбаатар гишүүн яасан юм. Цогтбаатар гишүүн ирж байгаа юм байна. Н.Энхболд гишүүн ирсэн байна. Ингээд ирвэл зохих гишүүдийн олонх ирсэн учраас Байнгын хорооны ирц бүрдсэн байна. 

Хэлэлцэх асуудлын дарааллыг танилцуулъя. 

Нэгдүгээрт, Цаглавар батлах тухай Байнгын хорооны тогтоолын төсөл.

Хоёрдугаарт, Монгол Улсын хилийн зурвас газрыг улсын тусгай хэрэгцээнд авах тухай Улсын Их Хурлын тогтоолын төсөл, анхны хэлэлцүүлэг Засгийн газар 2022 оны 10 сарын 12-ны өдөр өргөн мэдүүлсэн, хаалттай хэлэлцэнэ.

Хэлэлцэх асуудлын талаар өөр саналтай гишүүн байна уу? Алга байна. Хэлэлцэх асуудалдаа оръё. Монгол Улсын Их Хурлын 2022 оны намрын ээлжит чуулганы 12 дугаар сард Аюулгүй байдал, гадаад бодлогын байнгын хороогоор хэлэлцэх асуудлын цаглавар батлах тухай Байнгын хорооны тогтоолын төслийг хэлэлцэж эхэлье.

Улсын Их Хурлын даргын 2022 оны 11 дүгээр сарын 28-ны өдрийн 186 дугаар захирамжаар Монгол Улсын Их Хурлын 2022 оны намрын ээлжит чуулганы 12 дугаар сард хэлэлцэх асуудлын дарааллыг тогтоосон байна. 

Энэхүү захирамжийг үндэслэн Аюулгүй байдал, гадаад бодлогын байнгын хороогоор 2012 сард хэлэлцэх асуудлын цаглавар батлах тухай Байнгын хорооны тогтоолын төслийг гишүүдэд тараасан байгаа. Энэ тогтоолын төслийг уншиж танилцуулъя.

Монгол Улсын Их Хурлын 2022 оны намрын ээлжит чуулганы 12 дугаар сард Аюулгүй байдал, гадаад бодлогын байнгын хорооны хэлэлцэх асуудлын цаглавар батлах тухай.

Монгол Улсын Их Хурлын тухай хуулийн 23 дугаар зүйлийн 23.2.14 дүгээр заалт, Монгол Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10.6 дахь хэсгийг үндэслэн Байнгын хорооноос тогтоох нь:

Нэг.Монгол Улсын Их Хурлын даргын 2022 оны 11 дүгээр сарын 28-ны өдрийн Монгол Улсын Их Хурлын 2022 оны намрын ээлжит чуулганы 12 дугаар сард хэлэлцэх асуудлыг тогтоох тухай 186 дугаар захирамжид заасан Аюулгүй байдал, гадаад бодлогын байнгын хорооны эрхлэх асуудлын хүрээнд хамаарах хууль, Улсын Их Хурлын бусад шийдвэрийн төслийг хэлэлцэх цаглаврыг хавсралтаар баталсугай. 

2.Хэлэлцэх хугацааг хуульд заасан тусгайлан заасан болон бусад Байнгын хорооны эрхлэх асуудлын хүрээнд өргөн мэдүүлсэн хууль, Улсын Их Хурлын бусад шийдвэрийн төсөлтэй хамт өргөн мэдүүлсэн Аюулгүй байдал, гадаад бодлогын байнгын хорооны эрхлэх асуудлын хүрээний хууль, Улсын Их Хурлын бусад шийдвэрийн төслийг хэлэлцэхэд энэ цаглавар хамаарахгүй. 

3.Энэ тогтоолын биелэлтийг хангаж ажиллахыг Аюулгүй байдал, гадаад бодлогын байнгын хороо Энх-Амгаланд хэлэлцэх асуудлыг бэлтгэж хангах, мэргэжил арга зүй, зохион байгуулалтын туслалцаа үзүүлэхийг Улсын Их Хурлын Тамгын газар Өлзийсайханд үүрэг болгосугай гэсэн ийм тогтоолын төсөл байна. 

Тогтоолын төсөлтэй холбоотой асуулт асуух гишүүд байна уу? Алга байна. Тэгвэл тогтоолын төсөл буюу 2022 оны намрын ээлжит чуулганы 12 дугаар сард Аюулгүй байдал, гадаад бодлогын байнгын хорооны хэлэлцэх асуудлын цаглаврыг баталъя гэсэн хувилбараар санал хураалт явуулъя. 

Санал хураалтад 11 гишүүн оролцож, 8 гишүүн дэмжиж 72.7 хувийн саналаар санал дэмжигдлээ. 

Ингээд Байнгын хорооны 12 дугаар сард хэлэлцэх цаглавар батлагдлаа. 

Дараагийн асуудалдаа оръё оо. Монгол Улсын хилийн зурвас газрыг улсын тусгай хэрэгцээнд авах тухай Улсын Их Хурлын тогтоолын төсөл, анхны хэлэлцүүлэг Засгийн газар 2022 оны 10 сарын 12-ны өдөр өргөн мэдүүлсэн хаалттай хэлэлцэнэ ээ. Хуралдааныг хаалттай горимд шилжүүлье.

ДУУНЫ БИЧЛЭГЭЭС 
ХУРАЛДААНЫ ТЭМДЭГЛЭЛ БУУЛГАЖ, 

ХЯНАСАН: ШИНЖЭЭЧ                                                  П.МЯДАГМАА 

